
[bookmark: _Hlk230009521][bookmark: _Hlk229135731][bookmark: _Hlk230010393]Nadir (raritet) avtonəqliyyat vasitələrinin Azərbaycan Respublikasının ərazisinə
güzəştli şərtlərlə idxalına dair təsdiqedici sənədin verilməsi 
Qaydaları

1. Ümumi müddəalar

1.1. Bu Qaydalar Azərbaycan Respublikasının ərazisinə idxalı nəzərdə tutulan avtonəqliyyat vasitələrinin qanunvericiliklə müəyyən edilmiş vergi və gömrük güzəştlərinin tətbiqi məqsədilə nadir (raritet) avtonəqliyyat vasitəsi meyarlarına uyğunluğunun müəyyən edilməsi və qiymətləndirilməsi (ekspertizadan keçirilməsi), bu barədə təsdiqedici sənədin verilməsi və ya verilməsindən imtina edilməsi qaydasını, habelə həmin təsdiqedici sənədin verilməsi məqsədilə ekspertizanın keçirilməsi üzrə Ekspert Komissiyasının (bundan sonra – Komissiya) fəaliyyətinin təşkili ilə bağlı məsələləri tənzimləyir.
	1.2. Bu Qaydaların məqsədləri üçün nadir (raritet) avtonəqliyyat vasitəsi dedikdə, Azərbaycan Respublikası Nazirlər Kabinetinin 2010-cu il 28 oktyabr tarixli 188 nömrəli Qərarı ilə təsdiq edilmiş “Raritet (nadir) avtonəqliyyat vasitələrinin Azərbaycan Respublikasının ərazisinə idxal olunması və gömrük rəsmiləşdirilməsinə dair Qayda”nın (bundan sonra – Qayda) 3-cü hissəsinin tələblərinə cavab verən nəqliyyat vasitələri nəzərdə tutulur.
	1.3. Avtonəqliyyat vasitəsinin nadir (raritet) avtonəqliyyat vasitəsi meyarlarına uyğun hesab edilməsi (qiymətləndirilməsi) həmin vasitə üzrə vergi və gömrük güzəştlərinin avtomatik tətbiqi üçün əsas yaratmır. Güzəştlərin tətbiqi yalnız bu Qaydalara uyğun olaraq verilmiş təsdiqedici sənəd və qanunvericiliklə müəyyən edilmiş digər şərtlər daxilində həyata keçirilir.

2. Komissiyanın fəaliyyətinin təşkili 

[bookmark: _Hlk229472342]	2.1. Komissiya nadir (raritet) avtonəqliyyat vasitələrinin idxalına dair təsdiqedici sənədin verilməsi üçün ekspertizanın keçirilməsinin təmin edilməsi məqsədilə Azərbaycan Respublikası Mədəniyyət Nazirliyi (bundan sonra – Nazirlik) tərəfindən sədr də daxil olmaqla 7 (yeddi) nəfər üzvdən ibarət tərkibdə yaradılır. Komissiyanın tərkibi Nazirliyin Kollegiya Qərarı ilə təsdiq edilir. 
	2.2. Komissiya öz fəaliyyətində Azərbaycan Respublikasının Konstitusiyasını, Azərbaycan Respublikasının qanunlarını, Azərbaycan Respublikası Prezidentinin 2018-ci il 6 iyun tarixli 119 nömrəli Fərmanı ilə təsdiq edilmiş “Azərbaycan Respublikasının Mədəniyyət Nazirliyi haqqında Əsasnamə”ni, Azərbaycan Respublikası Prezidentinin digər fərman və sərəncamlarını, Qaydanı, Azərbaycan Respublikası Nazirlər Kabinetinin digər qərar və sərəncamlarını, Nazirliyin əmr, qərar, sərəncamlarını və bu Qaydaları rəhbər tutur.
	2.3. Komissiyanın əsas məqsədi idxalı nəzərdə tutulan avtonəqliyyat vasitəsinin nadir (raritet) avtonəqliyyat vasitəsi meyarlarına uyğunluğunu müəyyən etmək və təsdiqedici sənədin verilməsi və ya verilməsindən imtina edilməsi barədə rəy verməkdir.
	2.4. Komissiyanın rəyi əsasında Nazirlik tərəfindən verilən təsdiqedici sənəd nadir (raritet) avtonəqliyyat vasitəsinin ölkəyə idxalına ümumi icazə sənədi hesab edilmir və yalnız qanunvericiliklə müəyyən edilmiş vergi və gömrük güzəştlərinin tətbiqi məqsədilə istifadə edilir. 	2.5. Komissiyanın iclasları növbəti və növbədənkənar ola bilər. Komissiyanın hər bir növbəti iclası hər təqvim ayının ilk 10 (on) günündə daxil olmuş müraciətlərin sayı nəzərə alınmaqla keçirilir. Növbəti iclasdan başqa keçirilən iclaslar növbədənkənar sayılır. Növbədənkənar iclaslar Komissiya üzvünün təşəbbüsü ilə Komissiya sədri tərəfindən çağırıla bilər. Növbədənkənar iclasın çağırılması təşəbbüsündə gündəliyə təklif olunan məsələ(lər) göstərilir.
	2.6. Komissiyanın iclası üzvlərinin yarıdan çoxu iştirak etdikdə səlahiyyətli hesab olunur.
	2.7. Komissiyanın rəyləri açıq səsvermə yolu ilə, iclasda iştirak edən üzvlərin sadə səs çoxluğu ilə qəbul edilən qərarlar əsasında verilir.
	2.8. Səslər bərabər olduqda Komissiya sədrinin səsi həlledici hesab olunur.
	2.9. Komissiyanın iclasları protokolla rəsmiləşdirilir. Protokolda baxılmış müraciətlər, aparılmış qiymətləndirmə, verilmiş rəy və rəyin əsaslandırılması göstərilir.
	2.10. Komissiya üzvləri təqdim edilmiş sənədlərin obyektiv qiymətləndirilməsinə, rəylərin əsaslandırılmasına və bu Qaydaların tələblərinə riayət edilməsinə görə qanunvericiliyə uyğun məsuliyyət daşıyırlar.
	2.11. Komissiya üzvü baxılan məsələ ilə bağlı maraqlar toqquşması yarandıqda bu barədə Komissiya sədrinə məlumat verir və həmin məsələ üzrə səsvermədə iştirak etmir.

3. Komissiyanın əsas vəzifələri və hüquqları

3.1. Komissiyanın əsas vəzifələri aşağıdakılardır:
3.1.1. Azərbaycan Respublikasının ərazisinə idxalı nəzərdə tutulan avtonəqliyyat vasitələrinin qanunvericiliklə müəyyən edilmiş vergi və gömrük güzəştlərinin tətbiqi məqsədilə nadir (raritet) avtonəqliyyat vasitəsi meyarlarına uyğunluğunu müəyyən etmək üçün ekspertiza keçirmək;  
3.1.2. daxil olmuş müraciətlərin və onlara əlavə edilmiş sənədlərin bu Qaydaların tələblərinə uyğun araşdırılmasını təmin etmək;
[bookmark: _Hlk231546482]3.1.3. ekspertiza nəticələrinə əsasən idxalının nəzərdə tutulduğu təqvim ili üzrə 1 (bir) şəxsə münasibətdə 1 (bir) ədəd, ölkə üzrə isə ümumilikdə 10 (on) ədəd limitinin gözlənilməsi şərti ilə təsdiqedici sənədin verilməsi və ya verilməsindən imtina edilməsi barədə rəy vermək;
3.1.4. təsdiqedici sənədin verilməsi və ya verilməsindən imtina edilməsi ilə bağlı Komissiyanın rəylərinin rəsmiləşdirilməsini təmin etmək;
3.1.5. bu Qaydaların tətbiqi ilə bağlı digər vəzifələri həyata keçirmək. 
3.2. Komissiyanın hüquqları aşağıdakılardır: 
3.2.1. ekspertiza və qiymətləndirmənin tam və obyektiv aparılması üçün bu Qaydalarla nəzərdə tutulmuş məlumat və sənədlərdən əlavə, zəruri hesab etdiyi digər məlumatların, sənədlərin, fotoşəkillərin və digər materialların təsdiqedici sənəd almaq istəyən fiziki və ya hüquqi şəxslərdən təqdim edilməsini tələb etmək, habelə təqdim edilmiş məlumatların və sənədlərin düzgünlüyünü, tamlığını və etibarlılığını yoxlamaq;
3.2.2. avtonəqliyyat vasitəsinin nadir (raritet) avtonəqliyyat vasitəsi meyarlarına uyğunluğunun müəyyən edilməsi məqsədilə əlavə araşdırmalar aparmaq və ya aparılmasını təşkil etmək, o cümlədən zərurət olduqda avtonəqliyyat vasitəsinə yerində baxış keçirmək və ya baxışın keçirilməsini təşkil etmək;
3.2.3. zəruri hallarda aidiyyəti dövlət orqanlarına (qurumlarına), ixtisaslaşmış təşkilatlara və mütəxəssislərə (ekspertlərə) sorğular göndərmək və onlardan zəruri məlumatlar almaq, habelə ekspertizanın keçirilməsi ilə bağlı əlavə ekspertləri və mütəxəssisləri prosesə cəlb etmək;
3.2.4. təqdim edilmiş sənədlərdə ziddiyyət, uyğunsuzluq və ya saxtalaşdırma əlamətləri aşkar edildikdə, habelə tələb olunan zəruri əlavə məlumat və sənədlər təqdim edilmədikdə və ya natamam təqdim edildikdə, müraciətə baxılmasını dayandırmaq və ya təsdiqedici sənədin verilməsindən imtina barədə rəy vermək;
3.2.5. qanunvericiliyə və bu Qaydalara uyğun olaraq digər zəruri tədbirlər görmək.

4. Müraciət qaydası və tələb olunan sənədlər

4.1. Nadir (raritet) avtonəqliyyat vasitəsinin idxalı üzrə təsdiqedici sənəd almaq istəyən fiziki və ya hüquqi şəxslər (bundan sonra – şəxs) “İnzibati icraat haqqında” Azərbaycan Respublikası Qanununun 29-cu və 30-cu maddələrinə və bu Qaydaların 1 nömrəli Əlavəsində müəyyən edilmiş formaya uyğun olaraq elektron qaydada müraciət edirlər. 
4.2.  Ərizəyə aşağıdakı sənədlər və məlumatlar əlavə olunur:
4.2.1.  müraciət edən şəxs barədə məlumatlar (fiziki şəxsin şəxsiyyətini və ya hüquqi şəxsin dövlət qeydiyyatını təsdiq edən sənədin surəti);
4.2.2. avtonəqliyyat vasitəsinin mülkiyyət və ya əldəetmə hüququnu təsdiq edən sənədin surəti;
4.2.3. avtonəqliyyat vasitəsinin texniki pasportunun, qeydiyyat sənədlərinin və ya onları əvəz edən və avtonəqliyyat vasitəsinin texniki göstəricilərini əks etdirən digər rəsmi sənədlərin surəti;
4.2.4. avtonəqliyyat vasitəsinin markası, modeli, istehsal ili, mühərriki və ban məlumatları;
4.2.5. avtonəqliyyat vasitəsinin xarici görünüşünü (ön, arxa və yan hissələr), salonunu, mühərrik bölməsini, ban və digər identifikasiya nömrələrini əks etdirən rəqəmsal fotoşəkillər, habelə avtonəqliyyat vasitəsinin əsas konstruktiv hissələrini və aqreqatlarını əks etdirən əlavə fotoşəkillər (ümumilikdə 20 (iyirmi) ədəddən artıq olmamaqla); 
4.2.6. avtonəqliyyat vasitəsinin mənşəyi, əvvəlki qeydiyyatı, istismar tarixi barədə sənədlərin surəti;
4.2.7. avtonəqliyyat vasitəsində bərpa aparılmışdırsa, bərpa işlərinin məzmunu və istifadə edilmiş və əvəzləşdirilmiş hissələr barədə məlumat və təsdiqedici materiallar;
4.2.8. avtonəqliyyat vasitəsinin idxal məqsədi və idxalının nəzərdə tutulduğu təqvim ili barədə məlumat.
4.3. Bu Qaydaların 4.2-ci bəndində qeyd olunan sənədlərin və məlumatların Elektron Hökumət İnformasiya Sistemi vasitəsilə müvafiq dövlət orqanından (qurumundan) əldə edilməsi mümkün olduqda həmin sənədlər və məlumatlar şəxsdən tələb edilmir. Belə sənədlərin və məlumatların Elektron Hökumət İnformasiya Sistemi vasitəsilə əldə edilməsi mümkün olmadığı hallarda onların təqdim edilməsi şəxsin razılığı ilə sorğu əsasında müvafiq dövlət orqanından (qurumundan) tələb olunur və ya şəxs tərəfindən təmin edilir.
4.4. Müraciətə qeydə alındığı gündən ən geci 30 (otuz) gün müddətində baxılır və müvafiq qərar qəbul edilir.
4.5.Təqdim edilmiş sənədlər və ya məlumatlar tam olmadıqda, ziddiyyət təşkil etdikdə və ya əlavə dəqiqləşdirməyə ehtiyac yarandıqda, şəxsə çatışmazlıqların aradan qaldırılması barədə məlumat verilir. Bütün çatışmazlıqlar eyni zamanda bildirilməlidir. Şəxs ona bildirilmiş çatışmazlıqları 5 (beş) iş günü müddətində aradan qaldıraraq təsdiqedici sənədin verilməsi ilə bağlı təkrar müraciət edə bilər. Çatışmazlıqlar aradan qaldırıldıqdan sonra belə müraciətə Komissiyanın növbəti iclasının gündəliyinə daxil edilərək baxılır.
4.6. Şəxs bir təqvim ili ərzində yalnız 1 (bir) ədəd avtonəqliyyat vasitəsi üzrə təsdiqedici sənəd ala bilər. Əvvəlki müraciət üzrə ona imtina edildiyi halda, həmin şəxs eyni təqvim ili ərzində digər avtonəqliyyat vasitəsi üzrə təsdiqedici sənəd almaq üçün yenidən müraciət edə bilər.
4.7. Növbəti təqvim ili üçün təsdiqedici sənədin verilməsi ilə bağlı müraciətlər cari təqvim ilinin dekabr ayının 1-dən tez olmamaqla qəbul olunur.

5. Ekspertizanın keçirilməsi qaydası

	5.1. Ekspertiza təqdim edilmiş sənədlər və materiallar əsasında, bu Qaydaların 5.3-cü və 5.4-cü bəndlərində qeyd olunan tələblərə uyğun olaraq aparılır. Avtonəqliyyat vasitəsi Azərbaycan Respublikasının gömrük ərazisində olduqda Komissiya tərəfindən zəruri hesab edilən hallarda ona yerində baxış keçirilə bilər. Komissiya zəruri hallarda əlavə araşdırma aparılması, mütəxəssis rəyi alınması və ya aidiyyəti qurumlara sorğu göndərilməsi barədə qərar qəbul edə bilər. Komissiya ekspertiza və qiymətləndirmə prosesində müraciətin tam və obyektiv araşdırılmasını təmin etmək məqsədilə şəxsdən bu Qaydalarla nəzərdə tutulmuş məlumat və sənədlərdən əlavə, zəruri hesab etdiyi digər məlumatları, sənədləri və fotoşəkilləri təqdim edilməsini tələb edə bilər. Əlavə məlumat və sənədlər təqdim edilmədikdə və ya natamam təqdim edildikdə, müraciət üzrə baxılma dayandırıla və ya təqdim edilmiş materiallar əsasında rəy verilə bilər. 
	5.2. Ekspertiza müraciət edən şəxsin iştirakı ilə və ya iştirakı olmadan aparıla bilər. 
[bookmark: _Hlk230009204]	5.3. Ekspertiza zamanı avtonəqliyyat vasitəsinin texniki və xarici görünüş vəziyyəti, mühərrik, ban və şassinin orijinallıq səviyyəsi, tarixi, mədəni və ya kolleksiya əhəmiyyəti, nadirlik (unikallıq) dəyəri, o cümlədən tarixi hadisələrlə və ya tarixi şəxslərlə bağlılığı, saxlanma və ya bərpa (restavrasiya) vəziyyəti və keyfiyyəti, habelə təqdim edilmiş sənədlərin tamlığı və etibarlılığı baxımından bu Qaydaların 2 nömrəli Əlavəsində müəyyən edilmiş meyarlara uyğun kompleks şəkildə qiymətləndirilir. 
	5.4. Avtonəqliyyat vasitəsinin nadir (raritet) olaraq qiymətləndirilməsi üçün aşağıdakı tələblər nəzərə alınır:
5.4.1. avtonəqliyyat vasitəsinin buraxılış ilinin qüvvədə olan qanunvericiliklə müəyyən edilmiş tələblərə uyğunluğu;
5.4.2. mühərrikin, banın və şassinin orijinal vəziyyətdə olması və ya orijinal vəziyyətə gətirilməsi;
5.4.3. avtonəqliyyat vasitəsinin identifikasiya məlumatlarının sənədlərlə uyğunluğu;
5.4.4. təqdim edilmiş sənədlərin tamlığı və etibarlılığı;
5.4.5. qanunvericilikdə və bu Qaydalarda müəyyən edilmiş digər meyarlar.
5.5. Ekspertiza nəticəsində avtonəqliyyat vasitəsinin bu Qaydaların 2 nömrəli Əlavəsində müəyyən edilmiş meyarlara uyğunluğu Komissiya tərəfindən qiymətləndirilir və qiymətləndirmənin nəticəsinə əsasən təsdiqedici sənədin verilməsi və ya verilməsindən imtina edilməsi barədə rəy verilir.
5.6. Komissiya qiymətləndirmə zamanı avtonəqliyyat vasitəsinin meyarlara uyğunluğunu fərdi qaydada və hər bir hal üzrə ayrıca əsaslandırmaqla müəyyən edir. Eyni səviyyəli uyğunluq göstəriciləri olan müraciətlər üzrə üstünlük Komissiya tərəfindən bu Qaydaların 2 nömrəli Əlavəsində nəzərdə tutulmuş meyarların əhəmiyyət dərəcəsi və kompleks qiymətləndirmə əsasında müəyyən edilir. 	
5.7.  Ekspertiza nəticəsində Komissiya aşağıdakı rəylərdən birini verir:
[bookmark: _Hlk229491587]	5.7.1. avtonəqliyyat vasitəsi bu Qaydaların 5.3-cü və 5.4-cü bəndlərində müəyyən edilmiş tələblərə cavab verdikdə - təsdiqedici sənədin verilməsi barədə;
[bookmark: _Hlk229493137]	5.7.2. avtonəqliyyat vasitəsi bu Qaydaların 5.3-cü və 5.4-cü bəndlərində müəyyən edilmiş tələblərə cavab vermədikdə - təsdiqedici sənədin verilməsindən imtina edilməsi barədə;
	5.7.3. zərurət yarandıqda - əlavə araşdırmanın aparılması barədə.
	5.8. Ekspertizanın nəticələri Komissiyanın iclasında müzakirə edilir və protokolla rəsmiləşdirilir. Protokol Komissiyanın iclasda iştirak edən bütün üzvləri tərəfindən imzalanır.
	5.9. Ekspertiza nəticəsində təsdiqedici sənədin verilməsi barədə rəy verildikdə Nazirlik tərəfindən şəxsə bu Qaydaların 3 nömrəli Əlavəsinə uyğun olaraq təsdiqedici sənəd təqdim edilir.
	5.10.  Təsdiqedici sənəddə aşağıdakı məlumatlar göstərilir:
	5.10.1. sənədin nömrəsi və tarixi;
	5.10.2. təsdiqedici sənəd verilən şəxs barədə məlumat;
5.10.3. avtonəqliyyat vasitəsinin markası, modeli, rəngi, istehsal ili və ölkəsi;
5.10.4. mühərrik və ban məlumatları;
5.10.5. avtonəqliyyat vasitəsinin idxalının nəzərdə tutulduğu təqvim ili; 
5.10.6. sənədin qanunvericiliklə müəyyən edilmiş vergi və gömrük güzəştlərinin tətbiqi məqsədilə verildiyi barədə qeyd;
5.10.7. sənədin qüvvədə olma müddəti;
5.10.8. Komissiyanın rəyinin tarixi və nömrəsi.
5.11. Təsdiqedici sənəd başqa şəxsə və ya başqa avtonəqliyyat vasitəsinə münasibətdə istifadə edilə bilməz.
	5.12. Təsdiqedici sənəd verildiyi təqvim ilinin sonunadək qüvvədə sayılır.
	5.13. Təsdiqedici sənədin verilməsindən imtina edilməsi barədə rəy verildikdə, 5 (beş) iş günü müddətində imtinanın səbəbləri göstərilməklə, müraciət edən şəxsə rəsmi məlumat verilir.





6. Reyestrin aparılması

	6.1. Nadir (raritet) avtonəqliyyat vasitələrinin idxalı üzrə daxil olmuş müraciətlər, qəbul edilmiş qərarlar və verilmiş təsdiqedici sənədlər barədə məlumatlar Nazirliyin apardığı vahid reyestrə daxil edilir.
	6.2. Reyestrdə aşağıdakı məlumatlar əks olunur:
6.2.1 sıra nömrəsi;
6.2.2. müraciətin qeydiyyat nömrəsi və tarixi;
6.2.3. müraciət edən şəxs barədə məlumat;
6.2.4. avtonəqliyyat vasitəsinin markası, modeli, rəngi, istehsal ili və ölkəsi;
6.2.5. mühərrik və ban məlumatları;
6.2.6. avtonəqliyyat vasitəsinin idxalının nəzərdə tutulduğu təqvim ili;
6.2.7. Komissiyanın qərarının tarixi və nömrəsi;
6.2.8. müraciət üzrə qəbul edilmiş qərar barədə qeyd (təsdiqedici sənədin verilməsi, verilməsindən imtina və ya əlavə araşdırma aparılması);
6.2.9. təsdiqedici sənədin nömrəsi və tarixi (verildiyi halda);
6.2.10. təsdiqedici sənədin qüvvədə olma müddəti (verildiyi halda);
6.2.11. avtonəqliyyat vasitəsinin idxalının nəzərdə tutulduğu təqvim ili üzrə şəxs və ölkə üzrə limitlərin istifadə vəziyyəti.
6.3. Reyestrin aparılması Nazirliyin Komissiyanın katibliyi funksiyasını həyata keçirən struktur bölməsi tərəfindən təmin edilir.

7. Yekun müddəalar.

	7.1. Təsdiqedici sənəd verilmiş avtonəqliyyat vasitələrinin sayı və ölkə üzrə istifadə edilmiş limitlər barədə məlumatlar Nazirliyin rəsmi internet informasiya ehtiyatında açıqlanır.
7.2. Şəxs Komissiyanın rəyindən Nazirliyə və ya qanunvericiliklə müəyyən edilmiş qaydada şikayət verə bilər.
	7.3. Bu Qaydalarda nəzərdə tutulmayan məsələlər Azərbaycan Respublikasının qüvvədə olan qanunvericiliyinə uyğun olaraq həll edilir.


Nadir (raritet) avtonəqliyyat vasitələrinin 
Azərbaycan Respublikasının ərazisinə
güzəştli şərtlərlə idxalına dair təsdiqedici sənədin verilməsi
Qaydalarına 1 nömrəli Əlavə


Müraciətin (ərizənin) nümunəvi forması
	Nadir (raritet) avtonəqliyyat vasitəsinin Azərbaycan Respublikasının ərazisinə idxalı ilə əlaqədar qanunvericiliklə müəyyən edilmiş vergi və gömrük güzəştlərinin tətbiqi məqsədilə təsdiqedici sənədin verilməsini xahiş edirəm.

1. Müraciət edən şəxs barədə məlumatlar

Müraciət edən şəxs:
☐ Fiziki şəxs
☐ Hüquqi şəxs

Fiziki şəxs olduqda:
· Soyadı, adı, atasının adı: ______________________________ 
· Şəxsiyyət vəsiqəsinin seriyası və nömrəsi:   ________________ 
· Şəxsiyyət vəsiqəsinin FİN kodu:  _________________________ 
· Yaşayış ünvanı: ______________________________________ 
· Əlaqə telefonu:  ______________________________________ 
· Elektron poçt ünvanı: __________________________________

Hüquqi şəxs olduqda:
· Hüquqi şəxsin tam adı:  _________________________________
· VÖEN:  ______________________________________________
· Hüquqi ünvanı:   _______________________________________
· Qanuni təmsilçinin adı, soyadı, atasının adı: _________________
· Əlaqə telefonu: ________________________________________
· Elektron poçt ünvanı:  ___________________________________


2. Avtonəqliyyat vasitəsi barədə məlumatlar
· Markası: ____________________________________________ 
· Modeli: _____________________________________________ 
· Rəngi: ______________________________________________ 
· İstehsal ili: __________________________________________ 
· İstehsal olunduğu ölkə: _______________________________ 
· İstehsalçı: __________________________________________ 
· Hazırda olduğu ölkə: _________________________________ 
· Ban nömrəsi (VIN): ___________________________________ 
· Mühərrik nömrəsi: ____________________________________ 
· Mühərrikin həcmi və tipi: _______________________________
· Texniki vəziyyəti: _____________________________________ 
· İstifadəyə yararlılıq vəziyyəti:  ___________________________ 
· İdxalın nəzərdə tutulduğu təqvim ili: ______________________


3. Avtonəqliyyat vasitəsinin tarixi və texniki xüsusiyyətləri
· Mənşəyi və əvvəlki qeydiyyatı barədə məlumat;
· Avtonəqliyyat vasitəsinin tarixi, mədəni və ya kolleksiya əhəmiyyəti barədə məlumat;
· Əvəz edilmiş və ya bərpa (restavrasiya) olunmuş detal və hissələr barədə məlumat.


4. İdxal məqsədi
☐ Şəxsi kolleksiya
☐ Sərgi fəaliyyəti
☐ Muzey fəaliyyəti
☐ Festival və tədbirlərdə nümayiş
☐ Digər: _____________________________________________


5. Əlavə olunan sənədlər
☐ Şəxsiyyəti (və ya dövlət qeydiyyatını) təsdiq edən sənədin surəti
☐ Mülkiyyət və ya əldəetmə hüququnu təsdiq edən sənədin surəti
☐ Texniki pasport və ya qeydiyyat sənədlərinin surəti
☐ Fotoşəkillər
☐ Mənşə, əvvəlki qeydiyyatı və istismar tarixini təsdiq edən sənədlər
☐ Bərpa işləri barədə məlumat və materiallar (olduğu halda)
☐ Digər sənədlər: ______________________________________


Təqdim etdiyim məlumatların düzgünlüyünü təsdiq edirəm.


Tarix: "____" ______________

İmza: _____________________



Nadir (raritet) avtonəqliyyat vasitələrinin 
Azərbaycan Respublikasının ərazisinə
güzəştli şərtlərlə idxalına dair təsdiqedici sənədin verilməsi
Qaydalarına 2 nömrəli Əlavə

Nadir (raritet) avtonəqliyyat vasitələrinin Azərbaycan Respublikasının ərazisinə güzəştli şərtlərlə idxalına dair təsdiqedici sənədin verilməsi məqsədilə ekspertizanın keçirilməsi üzrə qiymətləndirilmə Meyarları

	


	№
	Meyar
	Qiymətləndirmə istiqaməti

	1
	Tarixi və ya mədəni əhəmiyyəti, o cümlədən tarixi hadisələrlə və ya tarixi şəxslərlə bağlılığı
	Avtonəqliyyat vasitəsinin müəyyən dövrün texniki, sənaye, dizayn, ictimai və ya mədəni tarixini əks etdirməsi, habelə tarixi hadisələr və ya ictimai əhəmiyyətli şəxslərlə bağlılığı qiymətləndirilir.

	2
	Nadirlik (unikallıq) və ya kolleksiya dəyəri
	Modelin məhdud sayda istehsal olunması, dünyada, regionda və ya Azərbaycan Respublikasında nadir rast gəlinməsi və kolleksiya dəyərinə malik olması qiymətləndirilir. Həmçinin avtonəqliyyat vasitəsinin fərdi sifarişlə hazırlanması, xüsusi seriyalı və ya eksperimental model olması, texniki və dizayn baxımından nadir xüsusiyyətlərə malik olması, kolleksiya bazarındakı dəyəri, analoji nəqliyyat vasitələrindən fərqləndirici xüsusiyyətləri, habelə kolleksiya, sərgi, muzey, festival və digər mədəni fəaliyyətlərdə istifadə potensialı nəzərə alınır.

	3
	Orijinallıq səviyyəsi
	Mühərrik, ban, şassi, salon, xarici görünüş və digər əsas konstruktiv hissələrin ilkin zavod xüsusiyyətlərinə uyğunluğu qiymətləndirilir. Orijinal hissələrin qorunması və ya orijinal xüsusiyyətlərə uyğun şəkildə bərpa olunması nəzərə alınır.

	4
	İstehsal tarixi
	Avtonəqliyyat vasitəsinin buraxılış ilinin qüvvədə olan qanunvericiliklə müəyyən edilmiş tələblərə uyğunluğu və istehsal tarixi nəzərə alınır. Daha qədim istehsal tarixli nümunələrə üstünlük verilə bilər.

	5
	Texniki və vizual (xarici görünüş) vəziyyət
	Avtonəqliyyat vasitəsinin saxlanma və qorunma vəziyyəti, texniki sazlığı, konstruktiv bütövlüyü, vizual görünüşü, habelə nümayiş və istismar üçün yararlılığı nəzərə alınır. Bərpa (restavrasiya) işləri aparılmış olduqda, onların keyfiyyəti və avtonəqliyyat vasitəsinin ümumi vəziyyətinə təsiri də nəzərə alınır.

	6
	Sənədlərin tamlığı və etibarlılığı, habelə identifikasiya məlumatlarının uyğunluğu
	Mülkiyyət, mənşə, qeydiyyat, bərpa və texniki sənədlərin tamlığı və ziddiyyətsiz olması, habelə avtonəqliyyat vasitəsinin identifikasiya məlumatlarının təqdim edilmiş sənədlərlə uyğunluğu qiymətləndirilir.


Nadir (raritet) avtonəqliyyat vasitələrinin 
Azərbaycan Respublikasının ərazisinə
güzəştli şərtlərlə idxalına dair təsdiqedici sənədin verilməsi
Qaydalarına 3 nömrəli Əlavə

Təsdiqedici sənədin nümunəvi forması

AZƏRBAYCAN RESPUBLİKASI MƏDƏNİYYƏT NAZİRLİYİ
NADİR (RARİTET) AVTONƏQLİYYAT VASİTƏSİNİN GÜZƏŞTLİ ŞƏRTLƏRLƏ
İDXALI ÜZRƏ TƏSDİQEDİCİ SƏNƏD

	№ ________
	Tarix: “___” _____________

	Bu sənəd Azərbaycan Respublikasının Vergi Məcəlləsinin və “Gömrük tarifi haqqında” Azərbaycan Respublikası Qanununun müvafiq müddəalarına uyğun olaraq, qanunvericiliklə müəyyən edilmiş vergi və gömrük güzəştlərinin tətbiqi məqsədilə verilir.

Təsdiqedici sənəd verilən şəxs: _______________________________________
Şəxsiyyət/VÖEN məlumatları:  ________________________________________
Avtonəqliyyat vasitəsinin markası və modeli: _____________________________
Avtonəqliyyat vasitəsinin rəngi:  _______________________________________
İstehsal olunduğu ölkə: ______________________________________________
İstehsal ili:   _______________________________________________________
Ban nömrəsi:   _____________________________________________________
Mühərrik nömrəsi:   _________________________________________________
Avtonəqliyyat vasitəsinin idxalının nəzərdə tutulduğu təqvim ili:  ______________

Komissiyanın qərarı: “___” __________ tarixli ___ nömrəli protokol.

	Qeyd: Bu sənəd avtonəqliyyat vasitəsinin Azərbaycan Respublikasının ərazisinə idxalına ümumi icazə sənədi hesab edilmir və yalnız qanunvericiliklə müəyyən edilmiş vergi və gömrük güzəştlərinin tətbiqi məqsədilə istifadə edilir. Sənəd başqa şəxsə və ya başqa avtonəqliyyat vasitəsinə münasibətdə istifadə oluna bilməz.
	
	Sənədin qüvvədə olma müddəti: təqvim ilinin sonunadək.


	Ekspert Komissiyasının sədri: ________________________
	
